
Murodov Jaxongir  

Buxoro davlat universiteti “Fakultetlararo jismoniy madaniyat va sport” 
kafedrasi dotsenti  

Alisher TOSHEV, 

Buxoro davlat universiteti “Jismoniy madaniyat nazariyasi va uslubiyoti” 

kafedrasi o‘qituvchisi 

 

O‘SMIRLAR O‘RTASIDAGI NIZOLAR VA 

ULARNI BARTARAF ETISHDA IJTIMOIY 

INSTITUTLAR BILAN HAMKORLIKNING O‘RNI 

Annotatsiya 

Maqolada bugungi kunning dolzarb muammolaridan biri ta’lim jarayonida o‘smirlar o‘rtasidagi 

shaxslararo nizolar, ularning xususiyatlari va nizolarni keltirib chiqaruvchi omillarning tabiati turli -tu- 

man ekanligi, ularni bartaraf etishda hamkorlikning o‘rni atroflicha tahlil qilingan. 

Kalit so‘zlar. Shaxslararo nizolar, emotsional, kategoriya, profilaktika, pedagogik-psixologik 

nazorat. 

 
В статье всесторонне проанализирована одна из актуальных проблем сегодняшнего 

дня-многообразие межличностных конфликтов подростков  в  образовательном  процессе, 

их особенности и характер факторов, вызывающих конфликты, роль сотрудничества в их 

преодолении. 

Ключевые слова. Meжличностные конфликты, эмоционал, категория, профилактика, 

педагого-психологический контроль. 

 
The article comprehensively analyzes one of the most pressing problems of today-the variety 

of interpersonal conflicts of adolescents in the educational process, their features and the nature of 

factors that cause conflicts, the role of cooperation in overcoming them. 

Key words. Personality disorder, emotional, category, profilactics, pedagogical – psychological 

control. 

 
 

ustaqillik mevasi bo‘lgan, biz qurayotgan huquqiy, demokratik jamiyatning 

ma’naviy binosi mustahkam bo‘lishi kerak. Bu esa avvalo, yosh avlodni 

chuqur bilimli, teran fikrli, o‘z o‘tmish durdonalaridan va ma’naviy qadriyat- 

laridan xabardor, vatanparvar, xalqparvar, fidoyi qilib tarbiyalashni taqozo etadi. Komil 

inson shaxsini tarbiyalash ishi esa eng murakkab qiyin jarayondir. 

Yosh avlodni jismonan va ma’naviy tarbiyalashda Prezdentimiz Shavkat Mirziyoyev 

tomonidan 2019-yil 19-mart “Yoshlar ma’naviyatini yuksaltirish va ularning bo‘sh vaq- 

tini mazmunli tashkil etish bo‘yicha 5 ta muhim tashabbus” g‘oyasi ijrosini ta’minlash 

bo‘yicha o‘tkazilayotgan tadbirlar amalga oshirilayotganini ko‘rish mumkun. 

Har bir shaxs o‘z shakllanishda rivojlanishning murakkab yo‘lini bosib o‘tadi, bu 

xislat nafaqat tashqi olamga emas, balki o‘z individualiga bog‘liq bo‘ladi. So‘nggi vaqt- 

larda bolalar va o‘smirlar orasida negativ-salbiy tendensiyalarning kuchayishi o‘tkir 

ijtimoiy muammo hisoblanadi. Jinoyatchilikning o‘sishi nizolarning kelib chiqishi, shu 

jumladan, guruh bo‘lib jinoyatchlikka qo‘l urish, huquqbuzarlar kontingentining yosh 

bo‘lib borishi, giyohvandlik va toksin moddalarni iste’mol qilish, o‘z-o‘zini o‘ldirishga 

urinishlar va o‘ldirishlar shular sirasiga kiradi. 

O‘smirlik davri jadal va tekis bo‘lmagan jismoniy rivojlanish, shaxsiyatning o‘zida, 

atrof-muhitni o‘rab turgan kishilar bilan o‘zaro munosabatda jiddiy o‘zgarishlar bo‘ladi- 

gan davrdir. Ijtimoiy muhitning asosi bo‘lgan oila o‘smir xulqi shakllanishiga katta ta’sir 

o‘tkazadi. An’anaviy tarzda tarbiyaning asosiy instituti oila hisoblanadi. O‘smirning oi- 

lada olgan tarbiyasi keyin bir umrga saqlanib qoladi. Oilaning tarbiya instituti sifatida 

muhimligi shundaki, o‘smir unda hayotining ko‘p qismini o‘tkazadi va shaxsga ta’sir 

etuvchi muddati bo‘yicha birorta ham tarbiya institutlari oilaga teng kela olmaydi. 

O‘smirlik chog‘ida yuz beradigan fikrlash jarayonlarining murakkablashuvi, mav- 

humlashtirish, yaxlit holga keltirish va darajalash qobiliyatlarining shakllanishi, atrofdagi 

voqelikni tanqidiy anglash, ijtimoiy talablari, kechagi bolaning o‘zining yangi ijtimoiy rolini 

qabul qilishi bilan o‘zaro ta’sir etib, uning ma’naviy-axloqiy rivojlanishini rag‘batlantiradi. 

Huquqiy davlat qurishga intilayotgan O‘zbekistonning asosiy konstitutsiyaviy ta- 

lablaridan biri huquqiy-tartibotni mustahkamlash, jinoyatlarni oldini olish va ularni tuga- 

tish hisoblanadi. Keyingi paytlarda o‘smirlar o‘rtasida giyohvandlik va o‘z joniga qasd 

qilish, yoshlikdan ichkilikbozlikka ruju qo‘yishdek salbiy holatlarning o‘sishi keskin ijti- 

moiy muammo bo‘lib qolmoqda. 

Shaxsning shakllanishida o‘smirlik yoshi, o‘zining ijtimoiy va biologik rivojlanishida 

murakkab davr hisoblanadi. Ulkan hayot yo‘lining mana shu muhim bir qismida, katta 

yoshdagi o‘smir o‘z oldiga kim bo‘lish, nima, qanday va nimaga erishish kabi masala- 

larni hal etishga to‘g‘ri keladi. Masalalarni qanday qo‘yishni va jamiyat bilan uyg‘unligi 

shaxsning kelajakdagi keng istiqboliga bog‘langan holda, uning faolligi, barqarorligi, 

ma’naviy pokligi, maqsadga yo‘nalganligi, betakrorligi, ijtimoiy va psixologik jihatdan 

mazmundorligi jamiyat uchun ham qimmatlidir. O‘smirlik davrining qiyin davr bo‘lishi 

ko‘p jihatdan o‘smir ruhiyatidagi o‘zgarishlarni hisobga olmagan holda nizoli vaziyat- 

larni yuzaga keltirish sababli namoyon bo‘lishi mumkin. 

O‘smirlarning o‘z tengdoshlariga intilishi o‘zgacha bo‘ladi. O‘z tengdoshlari ora- 

sida o‘zining sifatlarini boshqalar sifati bilan solishtirish, tenglik sharoitida u kimgadir 

boshqacha ko‘rinish xususiyatlarini o‘smirlar guruhida yaqqol kuzatish mumkin. Teng- 

doshlari orasidagi taniqli bo‘lish va ularning hurmatiga sazovor bo‘lish bu yoshdagi 

o‘quvchilarning xususiyatlaridan yana biridir. O‘smir o‘zining ichki “qarash”lariga su- 

yangan holda guruhda qo‘llab-quvvatlovchi tayanch qidiradi. Tengdoshlari unga qan- 

day baho berishida ular o‘rtasidagi munosabatlar doirasida xilma-xil nizoli vaziyatlarga 

duch keladi. Bunday vaziyatlar o‘smirda o‘z mavqeyini tiklash uchun ijobiy harakatlarni 

tanlash yoki aksincha ko‘rinishda bo‘lishi mumkin. Shu kabilarning barchasi bevosita 

jamiyatning psixologik iqlimiga ta’sir ko‘rsatadi. 

Ta’lim jarayonida o‘smirlar o‘rtasidagi shaxslararo nizolar,  ularning xususiyatla-  

ri va nizolarni keltirib chiqaruvchi omillarning tabiati turli-tuman ekanligining guvohi 

bo‘ldik. Maktab psixologi faoliyatida o‘smirlik davriga xos shaxslararo nizoli vaziyatlar- 

ni konstruktiv hal etish va uni negativ asoratlardan saqlashning profilaktikasini faqat 

psixokorreksion usullarning muayyan shakllarini, ya’ni psixokorreksion ta’sir o‘tkazish 

yo‘li bilan bartaraf etish mumkin. 

O‘smirlik davriga xos nizolarning psixologik mohiyati tahlili ilmiy farazlarni ilgari 

surish imkoniyatini beradi: 

– o‘smirlar o‘rtasidagi nizolar, ularga xos subyektlikning turli shakllarini faollashti- 

rib, shaxslilik xususiyatlarining rivojlantirishga sharoit yaratishi; 

– o‘smirlar o‘rtasidagi shaxslararo nizoli vaziyatlarda hamkorlikdagi munosabatlar 

ko‘rinishdagi alternativ (mumkin bo‘lgan qarama-qarshi ikki holdan birini tanlab olish 

zaruriyati) larni anglash, sharoitini yaratish maktab psixologi faoliyatining predmeti 

bo‘lishi; 

– maktab psixologi va o‘smirning o‘zaro hamkorlikdagi faoliyati o‘smirlarning 

shaxslararo nizolarni bartaraf eta olishlarida o‘z-o‘zlarini rivojlantirishlari uchun muhim 

imkoniyat bo‘lishi mumkin. 

Olingan natijalar shuni ko‘rsatadiki, maktabda psixologik xizmatni rivojlantirishning 

zamonaviy shart-sharoitlarini kengaytiradi va maktab psixologlari faoliyati va tarbiyaviy 

ishlarining dasturini takomillashtirish bo‘yicha amaliy tavsiyalar, inovatsion dasturlar 

ishlab chiqishda foydalanish mumkin. 

O‘smirlik davriga 11-12 yoshdan 15-16 yoshgacha bo‘lgan bolalar, ya’ni 5-sinfdan 

9-sinfgacha va KXK, ALlarning 1-bosqich talabalari kiradi. O‘smirlar o‘rtasida nizolar- 

ning kelib chiqish sabablarini, nizolarni hal etishda va ularning kelib chiqishini oldini 

olishda, nafaqat ota-ona, maktab jamoasi, balki mahallalarda faoliyat yurituvchi peda- 

gog tarbiyachi va inspektorlar ish olib borishadi. 

Tarbiyalanib kelayotgan o‘smirlarning bilish jarayonlari psixolologik xususiyatlari 

ham rivojlangan bo‘lib, ular ruhiy holatida buzilishlar uchraydi. Do‘stlar o‘rtasidagi arzi- 

mas kelishmovchilik, ota-ona va farzand o‘rtasidagi tushunmovchilik, o‘qituvchi-o‘quv- 

chi munosabatlaridagi muammoli vaziyatlar nizolarning kelib chiqishiga va ularni yoki 

to‘g‘ri hal etilishi, yoki chuqurlashib ildiz olib ketishiga sabab bo‘lishi mumkin. Mak- 

tab ota-ona, mahalla hamkorligi mustahkam bo‘lsa, bunday nizoli vaziyatlarning kelib 

chiqishi kamayadi va uning yechimini topish oson kechadi. 

Shularni hisobga olgan holda mahallalarda voyaga yetmaganlar bilan ishlash 

komissiyalari tuzilgan bo‘lib, ularning tarkibiga mahalla nozirlari, maktab rahbarlari, 

mahalla fuqarolar yig‘ini raisi, tajribali o‘qituvchi, sport murabbiylari va mahalla faollari 

a’zo etib kiritilgan. 

Nizolarning oldini olish, y’ani profilaktika ishlari bo‘yicha joylarda yoshlarning bo‘sh 

vaqtlarini mazmunli o‘tkazishni tashkil etish, voyaga yetmagan huquqbuzarlarning so- 

nini kamaytirish borasida tushuntirish ishlari, suhbat munozaralar o‘tkazilganini ko‘rib 

chiqilib, IIB voyaga yetmaganlar o‘rtasida nazoratsizlik va huquqbuzarliklar profilaktika- 

si inspektorlarining xizmat vazifalari va burchlari bilan ham tanishib chiqildi. Unga ko‘ra: 

– voyaga yetmaganlar o‘rtasida nazoratsizlik va huquqbuzarliklar profilaktikasi 

inspektorlari o‘z ish faoliyatida voyaga yetmaganlar qarovsizligi, ular orasida jinoyat- 

chilik va huquqbuzarliklarni oldini olish ishlarini amalga oshirib, ichki ishlar idoralari 

profilaktik hisobda turgan voyaga yetmaganlar va farzandlari tarbiyasi bilan shugullan- 

mayotgan, o‘zlarining jamiyatga zid xatti-harakatlari bilan ularning tarbiyasiga salbiy 

ta’sir ko‘rsatayotgan ota-onalar bilan profilaktik tadbirlarni, mahalliy hokimiyat, mahalla 

fuqarolar yig‘ini, xalq ta’limi bo‘limi, mahalla diniy ma’rifiy maslahatchilar va keng jamo- 

atchilik bilan hamkorlikda ishlarni tashkillashtirish; 

– voyaga yetmagan yoshlarni Vatanga sadoqat, kelajakka ishonch, milliy qadri- 

yatlarimiz va o‘zligimizni anglash, ularda vatanparvarlik, milliy g‘urur, milliy mafkura, 

fidoyilik fazilatlarini shakllantirish, oila, mahalla, maktab, hududni muhofaza qiluvchi 

idoralar, hokimlik huzuridagi voyaga yetmaganlar ishi komissiyasi, xalq ta’limi, Oliy  

va o‘rta maxsus ta’lim, mehnat va aholini ijtimoiy muhofaza qilish, Sog‘liqni saqlash 

vazirliklari, jismoniy tarbiya va sport vazirligi va keng jamoatchilik hamkorligida ishlarni 

tashkil qilish; 

– huquqbuzarlik va jinoyatchilikni oldini olish borasida targ‘ibot-tashviqot ishlari 

barcha davlat va nodavlat tashkilotlari hamkorligida ishlab chiqilgan ish rejalari asosi- 

da ish yuritish kabi mas’uliyatli vazifalar belgilab berilgan. 

Xulosa qilib aytganda, o‘smirlar o‘rtasida nizolarni kelib chiqishi va ularni barta- 

raf etish fikrimizcha ota-ona, maktab, mahalla hamkorligiga bog‘liq. Hamkorlik yaxshi 

yo‘lga qo‘yilsa, mahallalarda inspektorlar va maktab rahbariyati tomonidan profilaktik 

tadbirlar, uchrashuvlar, suhbatlar ko‘proq tashkil etilsa, maqsadga muvofiq bo‘lar edi. 

Asosiy diqqatni quyidagilarga qaratish mumkin: 

• ta’lim-tarbiya borasida qarovsiz qolgan o‘quvchining psixologik holatiga; 

• uning kichik guruh ichidagi va butun sinf jamoasidagilari bilan aloqalari; 

• o‘quvchini qo‘llab-quvvatlaydigan sinf o‘quvchilari bilan munosabati; 

• unga ijobiy ta’sir ko‘rsatishda sinf jamoasining imkoniyatlari. 

Bunday o‘quvchilar bilan ishlashda, tarbiyachidan, birinchi navbatda, pedagogik 

mahorat, o‘smirga bo‘lgan hurmat va diqqat talab etiladi. Ta’lim-tarbiyadan qarovsiz 

qolganlar bilan kurashda, avvalambor, uning sababini aniqlash lozim. Voyaga yetma- 

ganlarning huquqbuzarligini oldini olish uchun ularga yaxshi bilim berish, o‘quvchilar- 

ning bilim sifatini oshirish, huquqbuzarlikka olib keladigan maktabdan ketib qolishlarni 

bartaraf etish lozim. Bu masalalarni faqatgina pedagoglarning, ota-onalarning, psixo- 

loglarning, yuristlarning va ijtimoiy tashkilotlarning hamkorligini kuchaytirgan holda hal 

qilish mumkin. 

* * * 

“TEST” texnologiyasi – shaxsning psixologik, fiziologik va shaxsiy xususiyatlari, 

intellektual salohiyati, qobiliyati, ko‘nikma va malakalarini baholashga xizmat qiladi. 

Texnologiya o‘quvchilar tomonidan muayyan mavzu mazmuni yoki fan asoslarining 

qay darajada o‘zlashtirilganligini aniqlashda samarali hisoblanadi. 

 
* * * 

Integrallashgan ta’lim tizimi – psixofiziologik rivojlanishning o‘ziga xos 

xususiyatlariga ega shaxslarni o‘qitish va tarbiyalashni psixofiziologik rivojlanish 

xususiyatlariga ega bo‘lmagan shaxslar bilan bir vaqtda amalga oshiruvchi tizim. 

 
* * * 

Integrativ-tuzilmali model – bu pedagogik faoliyatga tayyorgarlikni ta’minlovchi, 

ta’limda o‘qitish jarayonini maxsus tashkil etishning o‘ziga xosligini aks ettiruvchi 

bloklar majmuini o‘z ichiga olgan yaxlit tizim. 

 

* * * 

Kommunikativ-nutq madaniyati – so‘zlovchi yoki yozuvchi tomonidan 

shakllantirilgan matnning tashqi ko‘rinishi bo‘lib, faqat lisoniy hodisa emas, balki 

insonning ichki kechinmalari bilan bog‘liq ruhiyat va nafosat hodisasi ham hisoblanadi. 

Kommunikativ-nutq madaniyati – o‘z ichiga hamkorlik faoliyatining qatnashchilari bilan 

o‘zaro axborot almashuvni qamrab olgan kommunikativ jabha sifatida tavsiflanadi. 

 

* * * 

Maqsadli komponent – pedagogik faoliyatning muvaffaqiyatliligini ta’minlovchi 

liderlik salohiyatini rivojlantirish jarayonining maqsadi, vazifalari, prinsiplari va 

funksiyalarini ifodalaydi. 

 
* * * 

Mazmunli-protsessual komponent – o‘quvchilarning g‘oyalari, tushunchalari, 

qadriyatlari to‘plami sifatida tushuniladigan ta’limning mazmunidir. Ushbu komponent 

o‘quv jarayonining umumiy xususiyatlarini maqsadlar, turlar, usullar, vositalar, 

pedagogik hamkorlik shakllarini o‘zaro birlashtiradi. 

 

* * * 

Рефлексия – форма умственной деятельности человека, направленная на 

осмысление своих действий, всей человеческой культуры и её основ, содержа- 

ние рефлексии определено предметно-чувственной деятельностью, рефлексия 

в конечном счёте есть осознание практики, предметного мира культуры. 

